Parket á hituðu undirlagi

Parket og gólfhitun eru engar andstæður – þvert á móti:

viðargólf hafa í áraraðir reynst vel þegar þau eru lögð á hitað undirlag.

En ákveðin skilyrði og aðstæður verða að vera fyrir hendi eins og til dæmis:

· að halda sig við undirbúningsráðstafanir áður en parketið er lagt

· að nota viðeigandi parket- og viðartegundir

· að gera ráðstafanir til að viðhalda innihita á bilinu 20º til 22º C og hlutfallslegum loftraka á bilinu 45 – 55%

· að sjá til þess að miðstöðin sé stillt þannig að yfirborðshitinn í parketinu fari ekki yfir 25º til 27º C.

Hitaprófa hvort flöturinn er tilbúinn fyrir parketið.

Eftir að undirlagið hefur verið lagt og látið bíða í tilskilinn tíma sem og eftir hitaprófun er skilyrði að parketið lagi sig að innihita.

Um einstök atriði má fá upplýsingar í bæklingnum „Undirbúningsráðstafanir fyrir lagningu parkets á sement- og anhýdríðtundirlagi” sem og „Skrá um ráðstafanir fyrir hitaundirlag”.

Viðnám við gegnumstreymi hita

Viðnám við gegnumstreymi hita flestra ólagskiptra og tveggja laga parkettegunda (venjulega límd yfir allan flötinn) er á hagstæðu bili milli 0,038 til 0,09 m 2 K/W. Einnig þriggja laga parket, lagt fljótandi, hefur ágætt gildi kringum 0,14 m 2 K/W.

Viðhald innihita einnig að vetri til

Parket, sem er náttúruleg viðarafurð, er lifandi, andar og gefur frá sér yl og raka sem dreifist jafnt yfir allan gólfflötinn. Þar með stuðlar parketgólf að jöfnum og heilsusamlegum innihita. Af heilsufarsástæðum og til þess að íbúum líði vel ætti hann að vera að vetrinum (þegar hita þarf upp) milli 20º og 22º C og með hlutfallslegan raka á bilinu 50 – 60%.

Til þess að ná þessu fram er mælt með ýmiss konar rakatækjum.
Miðstöðvarhitann skal stilla þannig að yfirborðshitinn í parketinu fari ekki yfir 25º til 27º C til þess að koma í veg fyrir að það skemmist.

Notkun viðeigandi parket- og viðartegunda

Eftirfarandi skal hafa í huga til þess að draga úr fúgumyndun á þurrum vetrarmánuðum:

Sé um ólagskipt gegnheilt parket að ræða ætti að nota mósaíkparket (8 mm þykkt) eða þynnra stafaparket (10 – 16 mm).

Þegar viðartegund er valin ætti að gæta þess að velja við með litlum eða miðlungs aðlögunarhraða að viðarraka. Tafla um kennistærðir algengra viðartegunda veitir viðeigandi upplýsingar.

Sé um lagskipt parket að ræða koma annað hvort tveggja eða þriggja laga einingar til álita.

Alengt er að heildarþykkt tveggja laga parkets sé 10 – 12 mm. Efsta lagið er venjulega 4 – 4,5 mm þykkt og er þannig trygging fyrir að pússa megi það upp nokkrum sinnum. 

Einingarnar „tvö lög-1-stafur“ takmarkast af breiddinni. Kosturinn við mjóar einingar er að möguleg fúgumyndun í of þurru lofti dreifist á allan flötinn og er því ekki eins áberandi. 

Heildarþykkt þriggja laga eininga ætti ekki að vera meiri en 14 – 15 mm á hituðu undirlagi. Vegna þess að það er krosslímt eykst þanþolið. Þess vegna má einnig nota í efsta lagið viðartegundir sem laga sig hraðar að viðarrakanum. Hvað þessar einingar snertir skal hafa þykktina á efsta laginu þannig að pússa megi það upp nokkrum sinnum.

